Nsango ya mokapo oyo ezali kolakisa ndenge moto oyo azwi
lobiko asengeli kozala na nzela ya kopetolama mikolo nyonso.
Lobiko epesaka kimya mpe bolimbisi ya masumu, kasi
kopetolama ezali mosala ya mokolo na mokolo oyo Molimo
Mosantu asalaka kati na biso mpo toboma makambo nyonso ya
lisumu oyo etikali.

0 1. Lobiko ezali ebandeli ya kopetolama

Tango ozwi lobiko mpe Molimo Mosantu ayaki na yo, yango ezali
ebandeli ya kopetolama te suka na yango. Lobiko elongolaka yo
na ngambo ya lisumu, kasi kopetolama elongolaka mposa mpe
bobongi ya lisumu kati na yo.

Biblia elobi:

“Moto nyonso oyo atutoli nzoto ya moto oyo akufi akomi
mbindo mikolo sambo; na mokolo ya misato mpe mokolo ya
sambo asengeli kopetolama na mayi, bongo akokéma peto.”



— Mitango 19:11-12 (LM)

Nzoto oyo akufi elimbaka lisumu to makambo ya mabe oyo ekoki
kosala moto mbindo. Mpo na kozala peto lisusu, tosengeli kozala
na mayi ya kopetolama — elingi koloba Liloba ya Nzambe mpe
Molimo Mosantu.

0 2. Mayi ya kopetolama elakisi Liloba ya Nzambe

Yesu alobaki na bayekoli na Ye:

“Bino bozali peto, mpo na Liloba oyo nalobaki na bino.”
— Yoane 15:3 (LM)

Elaka oyo elakisi ete Liloba ya Nzambe ezali mayi ya kopetolama.
Tango tozali kotanga, koyoka mpe kosalela Liloba, yango ezali
kolongola makambo nyonso ya mbindo kati na makanisi, mitema
mpe bomoi na biso.




0 3. Kopetolama esengaka kobombama mosika na mabe

Na Ezekiele 14:3-4, Nzambe alobaki na bato oyo bayaki epai na
Ye nzokande bazalaki naino na banzambe mosusu kati na mitema
na bango.

Elaka wana elakisa biso ete tokoki te kobanda kopetolama soki
naino tokangami na lisumu to na makambo ya mokili.

Kopetolama elingi koloba kobima mobimba na biloko nyonso oyo
ebebisaka bomoi ya molimo — ezala masumu, mabota ya mabe,
bilenge oyo bakobaka kobenda yo, to bomoi ya mokili.

0 4. Kopetolama epesaka nzela ya kokéma pene na Nzambe

Yesu alobaki:

“Bato oyo bazali na mitema peto bakomona Nzambe.”
— Matai 5:8 (LM)

Tango tozali kopetolama na Liloba mpe na Molimo Mosantu,
tokdma pene na Nzambe mpe tokokoka kosambela mpe kosalela



Ye na bosantu.

Biblia elobi lisusu:

“Soki moto alongoli ye moko na biloko ya soni, akokéma
ebombelo mpo na kosalela Nkolo, moto asantisami mpe ezali
ya bolamu mpo na mosala nyonso ya malamu.”

— 2 Timote 2:21 (LM)

0 5. Suka ya kopetolama ezali bosantu mpe bomoi ya seko

Kopetolama ezali te likambo ya libanda kaka, kasi ezali bobongoli
ya kati. Tango tozali kopetolama, tokéma basantu, mpe suka na
yango ezali bomoi ya seko.

“Kasi sikoyo bozwi bonsomi na lisumu mpe bokdédmi basali ya
Nzambe. Mbuma oyo bozwi ezali bosantu, mpe suka na yango
ezali bomoi ya seko.”

— Baroma 6:22 (LM)



MOKELI YA KOZALISA BOSEMBO

t Makambo ya kolanda

Nsango ya Mokeli ya Kozalisa Bosembo ezali kobenga bato

nyonso ya Nzambe:

Bdzala bato ya koyoka Liloba mpe kosala yango.

Bdzala bato ya kosambela mpe kopesa nzoto na bino mpo na makambo ya
Nzambe.

Bébima na makambo nyonso ya mokili mpe masumu.

Bdseka bosantu, mpo na bosantu nde elendisaka biso tozala pene na Nzambe.

Nzambe apambola yo, mpe tika ete mayi ya kopetolama, oyo
ezali Liloba na Molimo, epetola mitema na biso mikolo nyonso. []

